
FRANCE international scientific-online conference: 
“SCIENTIFIC APPROACH TO THE MODERN EDUCATION SYSTEM" 

PART 19, 5th NOVEMBER  

[45] 
www.interonconf.org   
 

QISHLOQ  XOʻJALIGI  MAHSULOTLARINI  EKSPORT SALOHIYATINI  

OSHIRISHDA VUJUDGA KELAYOTGAN MUAMMOLAR VA ULARNING  

YECHIMLARI 

 

Oʻzbekiston Milliy universitetining Jizzax filiali katta oʻqituvchisi 

А.А. Nizametdinov 

alwaysbirich@gmail.ru 

O’zbekiston  milliy universitetining Jizzax filiali talabasi 

Fozilova Dildora Odil qizi 

+99895-929-96-69 

 

Annotatsiya. Ushbu maqolada qishloq xoʻjaligi mahsulotlarini eksport salohiyatini oshirishda 

vujudga kelayotgan muammolar va ularning yechimlari haqida fikr mulohazalar keltirilgan. Qolaversa, 

qishloq xo‘jaligi resurslaridan samarali foydalanishda raqamlashtirishning o’ziga xos xususiyatlari 

bo’yicha taklif va tavsiyalar ishlab chiqilgan. 

Kalit so’zlar: Qishloq xoʻjaligi mahsulotlari, mahsulotlar sifat va xavfsizligi, eksport, import, 

Clobal GAP, ISO 22000 standarti. 

 

Yurtimizda soʻnggi yillarda qishloq xoʻjaligi mahsulotlarini sifati va xavfsizligini 

ta‘minlash, eksport salohiyatini oshirish yoʻnalishida bajarilayotgan keng koʻlamli ishlar, 

uzoq yillar davomida qishloq xoʻjaligi sohasini tubdan isloh qilish, unga ilgʻor va zamonaviy 

texnologiyalarni joriy etishga qaratilgan chora-tadbirlar qishloq xoʻjaligi va oziq-ovqat 

sanoatini butunlay yangi bosqichga olib chiqdi, desak mubolagʻa boʻlmaydi. Bu ayniqsa, 

mamlakatimizda qishloq xoʻjaligi va oziq-ovqat mahsulotlari, xususan, meva-sabzavot 

yetishtirish, ishlab chiqarish, saqlash, qadoqlash va eksport qilishdagi yuqori 

koʻrsatkichlarda yaqqol aks etmoqda. 

Bugungi kunda eksport qilingan meva-sabzavotlarimiz dunyoning turli 

burchaklarigacha yetib boryapti. Oxirgi yillarda mahsulotlarni MDH mamlakatlaridan 

tashqari yirik tashqi bozorlar: — Xitoy, Germaniya, Turkiya, Janubiy Koreya, Yaponiya, 

Hindiston, Boltiqboʻyi davlatlariga eksport qilish yoʻlga qoʻyildi. Mamlakatimizda qishloq 

xoʻjaligi mahsulotlarini yetishtirish va qayta ishlashda mahsulot sifatining yaxshilanishi, 

qadoqlash jarayonlarida zamonaviy texnologiyalarning qoʻllanilishi hisobiga dunyoda 

oʻzbek mahsulotlari, ayniqsa, gilos, anor, qovun, quritilgan mevalar, yongʻoq va uzumga 

boʻlgan talab ortib bormoqda. 

Hozirgi zamon talabiga mos qishloq xoʻjaligi mahsulotlarini yetishtirish, ishlab 

chiqarish bilan shugʻullanadigan tadbirkorlarga qator imtiyozlar, imkoniyatlar, zarur shart-

sharoitlar yaratilib, ayrim mahsulot turlari bojxona toʻlovlaridan ozod qilinayotgani, 

zamonaviy issiqxonalar barpo etish uchun imtiyozli kreditlar ajratilayotgani yurtimiz 

eksport salohiyatini oshirishga xizmat qilmoqda. 

Qishloq xoʻjaligi mahsulotlari eksport salohiyatini oshirish haqida gap borganida, 

eʼtibor qaratilishi zarur boʻlgan yana bir muhim jihat mahsulotning jahon standartlari 

talabiga javob berishi hisoblanadi. 

Oxirgi yillarda bu yoʻnalishda ham sezilarli oʻzgarishlar koʻzga tashlanmoqda. 

Koʻplab dehqonlar, fermer xoʻjaliklari va qishloq xoʻjaligi mahsulotlarini eksporti bilan 

shugʻullanuvchi tadbirkorlarga GLOBALG.A.P, Organic, HACCP kabi xalqaro 

sertifikatlarning berilishi noanʼanaviy bozorlar, jumladan, Yevropa davlatlariga yoʻl 

ochmoqda. Xalqaro sertifikatlarni qoʻlga kiritish koʻpchilik oʻylaganidek tez va oson 

kechadigan jarayon emas, balki buning uchun yillab vaqt kerak boʻladi. Masalan, dehqon 

yeriga uzum ekayotgan boʻlsa, yeri, suvining tarkibi va sifatidan tortib uzumning navi, 

hosildorlik darajasigacha tekshiruvdan oʻtkazilishi kerak boʻladi. Barcha jarayonlar 

tahlildan muvaffaqiyatli oʻtib, talabga javob beradi deb topilganidan keyingina xalqaro 

sertifikat beriladi. Bundan tashqari, mahsulot jahon bozorida oʻz oʻrnini topishi uchun 

eksportyor tinimsiz oʻz ustida ishlab, meva-sabzavot sifati, uzoq yoʻlga chidamliligi, eng 

muhimi, xaridor topishda bilim va tajribaga ega boʻlishi lozim. Bugungi kunda koʻplab 

tadbirkorlar, dehqon va fermer xoʻjaliklari ana shu jihatlarni oʻrganib, koʻnikmalar hosil 

qilishi, ularga berilayotgan qator imtiyoz va imkoniyatlardan toʻgʻri foydalanishi natijasida 

eksport borasida sezilarli yutuqlarga erishayotganini ham taʼkidlashimiz joiz. Ayniqsa, 

Fargʻona vodiysi bu borada yetakchilik qildi. 

Joriy yilning yanvar-noyabr oylarida xorijga meva va sabzavotlar eksport qilgan 

hududlar orasida Fargʻona viloyati birinchi oʻrinni egalladi – 289,3 ming tonna. Davlat 

statistika qoʻmitasi dastlabki maʼlumotlariga koʻra, undan keyingi oʻrinlardan mos 

ravishda 217 ming tonna hamda 180,1 ming tonna meva va sabzavotlar eksport qilingan 

Toshkent viloyati va Samarqand viloyati joy oldi. Ushbu koʻrsatkich qolgan hududlar 

boʻyicha quyidagicha koʻrinishga ega boʻldi: 

– 157 ming tonna; 

– 144 ming tonna; 

– 141,5 ming tonna; 

– 106,8 ming tonna; 

– 89,1 ming tonna; 

– 77,1 ming tonna; 

iloyati – 67,6 ming tonna; 

– 49,3 ming tonna; 

– 45,4 ming tonna; 

ʻiston Respublikasi – 23,7 ming tonna; 

– 10,6 ming tonna. 

 

Hozirgi kunda Respublikamiz qishloq xoʻjaligi mahsulotlarining koʻplab turlarini 

yetishtirish, ishlab chiqarish, saqlash va qayta ishlash hamda eksport salohiyatini oshirish 

borasida katta imkoniyatga ega. Lekin, bu imkoniyatlardan hozircha yetarlicha 

foydalanilayotgani yoʻq. Mamlakat eksport salohiyatining yuksalishida qishloq xoʻjaligi 

muhim ahamiyatga ega. Oʻzbekiston joriy yilda xorijiy davlatlarga Davlat statistika 

qoʻmitasi dastlabki ma‘lumotlariga koʻra, 2022-yilning yanvar-noyabr oylarida xorijga 

qiymati 1,0 mlrd. AQSH dollari qiymatidagi 1,6 mln. tonna meva va sabzavotlar eksport 

qilgan. Bu koʻrsatkich oʻtgan yilning mos davri bilan solishtirilganda 168,3 ming tonnaga 

oshgan. 

Ushbu maqolada Oʻzbekiston sharoitida yetishtirilayotgan eksportbop qishloq 

xoʻjaligi mahsulotlarini sifati va xavfsizligini ta‘minlash, raqobatbardoshligi hamda eksport 

salohiyatini oshirishdagi muommo va ularning yechimlari boʻyicha taklif va tavsiyalar 

keltirilgan. Bugungi kunda mamlakatimizda eksportga moʻljallab koʻproq qishloq xoʻjaligi 

mahsulotlarini yetishtirish, xavfsizligini ta‘minlash hamda savdodagi texnik toʻsiqlarni 

bartaraf etish, qishloq xoʻjaligi mahsulotlarini xavfsizligini ta‘minlashda xalqaro standartlar 

talablari bilan uygʻunlashtirish, ishlab chiqaruvchilar, sotuvchilar, eksport va import 

qiluvchilarning sifatsiz chiqarilgan mahsuloti uchun javobgarlik darajasini oshirishga, 

bozorda xavfli mahsulotlar realizatsiyasining oldini olishga qaratilgan davlat nazoratini 

kuchaytirishga, mahalliy mahsulotlarning sifati va raqobatbardoshligini oshirish, umumiy 

va maxsus texnik reglamentlarni qishloq xoʻjaligiga keng joriy etish, mahsulotlarni 

xavfsizligiga qoʻyilgan talablar, xalqaro standartlarni eksportyor korxonalarda joriy qilish 

va ularni qoʻllab-quvvatlash, sertifikatlashtirish yoʻnalishlarida amaliy yordam koʻrsatish 

eng asosiy vazifa boʻlib hisoblanadi. 

